
				ਇਹ ਸਫ਼ਾ ਪ੍ਰਮਾਣਿਤ ਹੈ


ਵੇ ਨਾ ਤੂੰ ਮੇਰੇ ਜਰਮਿਆਂ

ਵੇ ਨਾ ਮੈਂ ਗੋਦ ਖਲਾਇਆ

ਵੇ ਮੈਂ ਕਿਸ ਵਿਧ ਲਗਦੀ ਮਾਂ ਤੇਰੀ

ਵੇ ਸੋਹਣਿਆਂ ਪੂਰਨਾ ਵੇ

ਅੱਡੀ ਮੇਰੀ ਕੌਲ ਕੰਚ ਦੀ

ਗੂਠੇ ਤੇ ਬਰਨਾਮਾਂ

ਚਿੱਠੀਆਂ ਮੈਂ ਲਿਖਦੀ

ਪੜ੍ਹ ਮੁੰਡਿਆ ਅਣਜਾਣਾ

ਪੂਰਨ ਭਗਤ ਦੀਆਂ-

ਜੋੜ ਬੋਲੀਆਂ ਪਾਵਾਂ

ਮਾਈ ਮਾਈ ਪਿਆ ਭੌਂਕਦੈਂ

ਕਿੱਥੋਂ ਲਗਦੀ ਮਾਈ

ਤੇਰੀ ਖ਼ਾਤਰ ਨਾਲ ਸ਼ੌਂਕ ਦੇ

ਸੁੰਦਰ ਸੇਜ ਬਛਾਈ

ਹਾਣ ਪਰਮਾਣ ਦੋਹਾਂ ਦਾ ਇੱਕੋ

ਝੜੀ ਰੁਪ ਨੇ ਲਾਈ

ਗਲ਼ ਦੇ ਨਾਲ਼ ਲਗਾ ਲੈ ਮੈਨੂੰ

ਕਰ ਸੀਨੇ ਸਰਦਾਈ

ਮੇਵੇ ਰੁੱਤ ਰੁੱਤ ਦੇ-

ਮਸਾਂ ਜੁਆਨੀ ਆਈ

ਮਾਈ ਮਾਈ ਪਿਆ ਭੌਂਕਦੈਂ

ਕਿੱਥੋਂ ਸਾਕ ਬਣਾਇਆ

ਕਿਥੋਂ ਲਗਦੀ ਮਾਤਾ ਤੇਰੀ

ਕਦ ਮੈਂ ਸੀਰ ਚੁੰਗਾਇਆ

ਓਹੀ ਲਗਦੀ ਮਾਤਾ ਪੂਰਨਾ

ਜੀਹਨੇ ਪੇਟੋਂ ਜਾਇਆ

